
Қазақ тіл білімінің, оның ішінде ғылыми 
терминологияның қалыптасуы мен дамуы 
туралы сөз қозғағанда, алдымен Ахмет 
Байтұрсынұлының есімі ойымызға 
оралады. Себебі – қазақтың ұлттық 
ғылым тілінің, терминологиялық қорының 
дамып, қалыптасуының тұтастай бір 
кезеңі ғалым еңбектерімен, оның ғылыми-
педагогикалық, ағартушылық жəне 
ғылыми-ұйымдастырушылық қызме тімен, 
қайраткерлігімен тікелей байланысты. 
Сондықтан да қазақ терми нологиясының 
тарихы, оның даму, қалыптасу кезеңдері 
туралы сөз қозғағанда Ахмет 
Байтұрсынұлының ғылыми 
шығармашылығы мен қоғамдық қызметіне 
жан-жақты тоқталу, оны терең зерттеу 
өте маңызды.



«Əдебиет танытқыштағы» ғалым қа ла  мынан 
туындаған біртұтас жүйе құрай тын терминдер оның 
əдебиеттану ғылы мы ның ғылыми терминологиясын қа 
лыптастырғанын көрсетеді.
А.Байтұрсынұлы тіл білімі, əде биеттану 
ғылымдарының ғылыми терминология сын жасаумен 
бірге, қазақ тілін оқыту əдістемесінің де негізін қалаушы 
ретінде бұл салаға қатысты көптеген терминдерді 
жасаған. Олардың қатарына əдіс, əдісқой, сауаттау 
əдісі, жалқылау əдісі, жалпылау əдіс, жалқылау-
жалпылау əдіс сияқты терминдерді жатқызуға болады.
Бұлармен қоса Мұхтар Əуезов 1923 жылы ғалымның 
«Мəдениет тарихы» атты кітап жазып бітіргенін 
айтқан болатын.



А.Байтұрсынұлының 1912 жылы Орынборда жарық көрген «Оқу құралының» 
(қазақша əліппе) өзінен буын, дыбыс, нүкте, дауысты дыбыстар, жарты дауысты 
дыбыс, дəйекші, жіңішкелік белгісі, хəріп (əріп) сияқты терминдерді ұшыратуға 
болады. Ал 1914-1915 жылдары жəне одан кейінгі жылдары 1928 жылға дейін 
бірнеше дүркін басылып тұрған «Тіл құрал» оқулықтарында (қазақ тілінің сарфы) 
əбден қалыптасып, бүгінгі күнге дейін қолданылып жүрген жəне қолданыла беруге 
тиіс зат есім, сын есім, сан есім, есімдік, етістік, үстеу, қосымша, жалғау, жұрнақ 
сияқты жүздеген терминдердің кездесетіні белгілі. Бұл терминдердің терминге 
қойылатын талаптарға жауап беретіндігін дəлелдеп жату артық, өйткені олар 
кезінде арнайы шеттетілгендігіне қарамастан уақыт сынынан өтіп, тұрақты 
қолданылатын дəрежеге жетті.
Мұнда ең басты атап айтатын нəрсе – А.Байтұрсынұлы бір топ терминдерді ғана 
емес, бүкіл бір ғылым саласындағы арнаулы ұғымдардың атаулар жиынтығын, 
дəлірек айтқанда, терминдер жүйесін жасаған. Ғылымның дамуына орай ұғымдар 
жүйесінің ұлғайып отыруы табиғи құбылыс. Ахаң қалыптастырған терминдер 
жүйесі де қазақ тіл білімі дамыған сайын жаңа элементтермен толыға түсуде.





Терминделуші ұғымдарды дəл білдіретін жүздеген 
əдебиеттану терминдерін жасай отырып, ғалым 
олардың ғылыми терминге тəн дефинициясын да 
(ғылыми анықтамасын) берген. Ол дегеніміз – ғылыми 
ұғымның, өзіне ғана тəн белгілерін айқын көрсетумен 
қатар, олардың ұғымдар жүйесіндегі алатын орнын да 
көрсету деген сөз. Мысалы, «Айшықтың əрбір тақтасы 
шумақ деп аталады. Жұрттың бір ауыз өлең дейтіні 
шумақ болады, əр шумақта бірнеше тармақ болады. 
Тармақ дегеніміз – өлеңнің əрбір жолы. Тармақ ішінде 
бірнеше бунақ болады. Бунақ дегеніміз өлеңді айтқанда 
сезілетін дауыс толқынының соқпа-соқпасының арасы. 
Бунақ ішінде буын болады» 
«Əдебиет танытқыштағы» ғалым қа ла  мынан 
туындаған біртұтас жүйе құрай тын терминдер оның 
əдебиеттану ғылы мы ның ғылыми терминологиясын қа 
лыптастырғанын көрсетеді.



Бұл мысалдан байқайтынымыз, ғалым біріншіден, 
өлеңнің құрылым-құрылысын (түр-тұрпатын – А. 
Б.) анықтаған, екіншіден, əрбір ұғымның өзіндік 
ерекшелігін, бас ты белгісін, іргелес өзге ұғымдардан 
айыр масын көрсететін анықтама берген. Яғни 
əрбір ұғымның мазмұны мен көлемін анықтаған; 
үшіншіден, əр ұғымның ғылыми атауын (айшық, 
шумақ, тармақ, бунақ, буын) жасаған; 
төртіншіден, терминдердің жүйелілік ерекшелігін 
ескере отырып, жалпы қолданыстағы бір үлгімен 
жасалған (модель) сөздерді термин ретінде 
пайдаланған; бесіншіден, ғылыми ұғымдардың 
арасындағы жүйелілік құрылымдық байланысты 
көрсеткен. Дəлірек айтқанда, айшықтың – 
шумақтан, шумақтың – тармақтан, тармақтың – 
бунақтан, ал бунақтың – буын нан 
құралатындығын сатылай көрсету арқылы 
ұғымның микрожүйесінің өзіндік табиғатын 
танытқан.



Ғалымның термин шығармашылы ғын дағы қызметінің бір ғана ғылым са ла  сымен 
шектелмейтіндігі оның жалпы қазақ терминологиясын қалып тасты ру дағы орнының 
айрықша екендігін көр сетеді. Алайда А.Байтұрсынұлының қазақ терминологиясының 
қалып тасуына қосқан үлесі бұлармен ғана бітпейді. Оның Қазақстан ғылымын 
ұйымдастырушылардың бірі ғана емес, солардың ішіндегі аса ірісі, бірегейі екен дігін 
дəлелдейтін деректер ғалым мұра сына тереңірек үңілген сайын табыла береді.
Ендігі бір айрықша атап айтуды қажет ететін мəселе – ғалымның терминжасамның 
тəсілдері мен жолдарын анықтап бергендігі. Яғни төртіншіден, А.Байтұрсынұлы қазақ 
тілінің сөзжасам тəсілдерін анықтап, оларды өзінің терминжасам тəжірибесінде 
кеңінен пайдаланған ғалым.
Терминжасам тəсілдерінің аражігі ашылып, олардың термин шығармашылығында іске 
қосылуын қазақ тілі грамматикасының (сарфы) жазылуымен тікелей байланыс та 
қарастырған жөн. Бүгінгі терминжасам тəсілдерінің өзіндік ерекшеліктері бар екендігіне 
қарамастан, ол негізінен қазақ тілінің сөзжасам тəсілдерінің құрамына енеді.
А.Байтұрсынұлының қазақ тілінің сөзжасам тəсілдерін анықтаумен қатар, ол тəсілдерді 
термин жасауда пай даланудың жарқын үлгісін көрсеткендігін оның қаламынан 
туындаған жүздеген терминдері дəлелдейді.



Мəселен, ғалымның жұрнақ, жалғау, буын, шумақ, тармақ, рай, мүше, əдіс, т.б. осылар 
сияқты терминдері се мантикалық тəсілмен, жақша, сызықша, көсемше, есімше, дəйекші, 
буыншы,  бастауыш, баяндауыш, анықтауыш, пысықтауыш, то лықтауыш, əуреленіс, 
күліс, əлектеніс, əліп теме, зауықтама, мазмұндама, ермектеме, қорытпа, ұсынба, 
сұқтаныс, азаптаныс, жалғаулық, есімдік тəрізді көптеген тер миндері морфологиялық 
тəсілмен, ал дауыссыз дыбыс, дауысты дыбыс, қатаң дыбыс, ұяң дыбыс, түбір сөз, 
туынды сөз, қос сөз, қаратпа сөз, қыстырма сөз, мезгіл пысықтауыш, мекен пысықтауыш, 
сын пысықтауыш, тұрлаулы мүше, тұрлаусыз мүше, салалас сөйлем, сабақтас сөйлем, 
жалаң сөйлем, жайылма сөйлем, болымды сөйлем, болымсыз сөйлем, толымды сөйлем 
сынды терминдер тобы синтаксистік тəсілмен жасалған.
Бұл аталған терминдердің кейбіреулері орыс тіліндегі терминдердің негізінде калькалану 
арқылы (дауысты дыбыс, дауыссыз дыбыс, қос сөз, т.б.) жасалғандығы аңғарылып тұр. 
Бұдан ғалымның калька тəсілін де ұтымды пайдаланғанын көруге болады.





Сөзімді қортындылай келе Ахмет 
Байтұрсынұлының қазақ тіліне енгізген 
термин сөздері, сөзжасамдық ұғымдары 
өзгерістер енгізді.  Бұл енгізген өзгерістер, 
сөзжасамдық ұғымдар осы күнге дейін 
қолданыста жүр. Бұл Аханның қазақ үшін 
қалдыырған елеулі жаңалықтарының бірі 
болды.


